
Zanter iwwer 15 Joer ass de Jugendtreff Norden an der Jugendaarbecht am

Kanton Clierf engagéiert a probéiert ëmmer erëm ob en Neits, déi Jonk an de

verschidden Jugendhaiser opzefänken. Fir déi Jonk ass d'Jugendhaus net

nëmmen en Treffpunkt fir sech mat anere auszetauschen, mee och eng Ulafstell,

wou si en oppent Ouer fir hir Iddien a Virschléi, awer och fir hir Suergen a

Problemer fannen. De Jugendtreff huet et sech als Zil gemaach Jonker

z'ënnerstëtzen hir Plaz als Bierger an eiser Gesellschaft ze fannen, esou wéi et

Jonker z'erméiglechen sech positiv, individuell, mee och kollektiv z'entfalen a

weider z'entwéckelen, an dat mat Hëllef vun enger villfälteger Offer un

Aktivitéiten, Projeten a Servicer fir Jonker vun 12 bis 26 Joer.

Beim Jugendtreff geet et drëms, Jonker an hire Kompetenzen ze stäerken fir

hinnen d'Méiglechkeet ze ginn sech selwer z'entdecken an dat duerch eng

fräiwëlleg an aktiv Participatioun, esou wéi e vertrauensvolle Kontakt zu sech an

deenen aneren. Fir déi Jonk kënne professionell ze begleeden probéiert de

Jugendtreff déi Jonk duerch verschidde Methoden z'erreechen an hinne méi no

ze kommen, heescht, an hir Welt anzedauchen.

Fir genau dëst z'erméiglechen huet de Jugendtreff Norden zanter September

2022 mat der opsichender Jugendaarbecht an der Gemeng Parc Housen

ugefaange, bei där et drëms geet, déi Jonk physesch an de verschidden

Uertschaften ze begéinen, genau do wou déi Jonk liewen, sech ophalen a

beweegen. All Mëttwoch-Mëtten ass d‘edukativt Personal vum Jugendtreff an de

verschidden Uertschaften ënnerwee fir Gespréicher mat Jonker, mee och mat

Awunner a Commerçanten ze sichen. Zil ass et dobäi de Liewensraum vun

deenen Jonk wouer ze huelen, doropshin ze reagéieren, esou wéi eng aktiv

Presenz dobaussen ze weisen fir eventuell Problematiken an Interesse kënnen

opzegräifen. Dobäi ass och de reegelméissegen Austausch mat Elteren, Awunner

a Commerçanten extrem wichteg. De Jugendtreff wëll en Uspriechpartner ginn,

an dat net nëmme fir déi Jonk, mee och fir all aner Awunner.

De Jugendtreff, dobaussen aktiv



Méi Informatiounen iwwert den Jugendtreff

Desweidere wäert en Adventure Weekend am Parc Housen

fir Jonker vun 11 bis 14 Joer stattfannen. Organiséiert a

betreit vum Personal aus dem Jugendtreff hunn ob dësem

Weekend, d'Jonker d'Méiglechkeet d'Natur an d'Abenteuer

komplett nei z'entdecken. D‘Umeldunge sinn bis den 21.

Mee op, a lafen iwwert eisen Internet-Site.

Am Kader vun der opsichender Jugendaarbecht sinn fir Mee bis September puer

weider Aktioune geplangt : vun Outdoor-Aktivitéite bis zu Themenowenter, soll fir

Grouss a Kleng eppes dobäi sinn. Ab Ufank Mee ginn all Mëttwoch sportlech a

kreativ Aktivitéite fir Jonker (ab 12 Joer) ugebueden, an dat ofwiesselnt ob den

ëffentleche Plazen an de verschidden Uertschafte vun der Gemeng, sief et zu

Houschent bei der Spillplaz oder am Fitnessparc am Parc Housen. Jonker kënne

fräi un den Aktivitéiten deelhuelen, esou wéi weider Informatiounen zum

Jugendhaus kréien. Och d'Elteren an d'Awunner kënnen ob en Austausch

laanscht kommen. Weider Informatiounen zu den Auerzäiten, déi genau

Treffpunkter an de Programm wäerten ab Mee ob eisem Internet-Site

www.elisabethjeunesse.lu an ob eise sozial Netzwierker ze fanne sinn.

Jugendtreff Norden

jugendtreffnorden

Ufanks Oktober gëtt en Themenowend fir de Grand-public organiséiert. Animéiert

vum edukative Personal soll an Form vun engem oppenen Austausch iwwer

verschidde Themen diskutéiert ginn, esou wéi Léisunge fonnt ginn. Weider

Informatiounen ginn zukünfteg ob www.elisabethjeunesse.lu verëffentlecht.

Huet dësen Artikel dech virwëtzeg gemaach, da besich äis am Jugendduerf zu

Housen oder huel un eisem villfältegen, mobillen Angebot deel.

Op der Hei

9809 Hosingen - Parc Hosingen

Ben DAHM :  + 352 621 667 915

Rita SIETZEN : + 352 621 725 990



ADVENTURE WEEKEND
PARC HOUSEN

11-14 JOER | 75€ | 14 PLAZEN
ANIMATIOUN, YOUTH HOSTEL A VERFLEEGUNG 

WWW.ELISABETHJEUNESSE.LU/QR CODE
DELAI FIR D’UMELDUNG : 21.05.2023

ORGANISATEUR

02/06 - 04/06


